
Seduta ta' I-24 ta' Ottubru, 2003

Citazzjoni Numru. 518/1999/1

John N. Mallia & Son Limited
Versus

John Bonello u Luciano Bonello fisimhom proprju u
ghan-nom ta’ Domenico Arpa Limited

F'din il-kawza s-socjeta attri¢i gieghda titlob il-hlas tal-
prezz ta’ merkanzija.

[¢-Citazzjoni tghid illi I-konvenuti ghandhom jaghtu lis-
socjeta attrici hamest elef hames mija u disgha u hamsin
lira u erbatax-il ¢entezmu (Lm5,559.14) prezz ta’
merkanzija mibjugha u konsenjata lilhom fuq ordni
taghhom. Billi ghalxejn sejhitilhom, ukoll b’ittra uffi¢jali
tas-16 ta’ Gunju 1998, biex ihallsu, is-so¢jeta attrici fethet
din il-kawza biex titlob lill-qorti tikkundanna lill-konvenuti
jhallsuha hamest elef hames mija u disgha u hamsin lira u
erbatax-il c¢entezmu (Lm5,559.14), flimkien ma’ l-ispejjez,
fosthom dawk ta’ I-ittra uffi¢jali, u I-imghax, li minn dak in-

nhar tal-konsenja sa meta kienet prezentata ¢-cCitazzjoni
tela’ ghal elf hames mija u tmienja u hamsin lira u disgha
u ghoxrin ¢entezmu (Lm1,558.29).

Is-socjeta konvenuta ressqet I-e¢cezzjoni illi ma ghandha
taghti xejn lis-socjeta attrici, u I-konvenuti Bonello proprio
ressqu Il-ec¢cezzjoni illi huma ma ghandhom ebda
relazzjoni guridika mas-socjeta attrici.

[I-fatti graw hekk:

Is-socjeta konvenuta kienet ghal hafna snin tixtri drappijiet
u tessuti minghand is-socjeta attri¢i; illi n-negozju kien isir
mas-socjeta konvenuta u mhux mal-konvenuti Bonello
proprio johrod ukoll mix-xhieda ta’ I-institur tas-socjeta
attrici®. Is-sodjeta attri¢i izda gieghda tghid illi I-konvenuti
Bonello proprio hadu minghand is-socjeta konvenuta
ghalihom infushom parti mill-merkanzija, u ghalhekk din il-
kawza ressqitha wkoll bhala actio debitor debitoris mei billi
gieghda tghid illi I-konvenuti Bonello ghandhom jaghtu lis-
soc¢jeta konvenuta I-prezz tal-parti tal-merkanzija li hadu
ghalihom.

Is-socjeta attrici izda ma ressqitx prova li tassew illi I-
konvenuti Bonello hadu I-merkanzija ghalihom; kull ma
ghamlet hu li tefghet l-allegazzjoni u stenniet illi I-
konvenuti juru illi ma ghamlux dak li allegat hi. L-oneru
tal-prova izda qieghed fuq Il-attur mhux fuq il-konvenut.
Ma hemm ebda prova illi I-konvenuti Bonello ghandhom
jaghtu u ghalhekk it-talba tas-socjeta attrici, safejn
maghmula kontra taghhom, hija mi¢chuda.

Dwar il-bilan¢ li ghad ghandha taghti s-soc¢jeta konvenuta,
il-partijiet ma humiex qeghdin jagblu.

Is-soc¢jeta konvenuta tghid illi kienet xtrat minghand is-
soCjeta attrici xi merkanzija li ma nbighetx, u din il-
merkanzija s-socjeta attrici haditha lura. Is-socjeta
konvenuta ghalhekk qieghda tippretendi illi mill-kont
ghandu jitnaggas dagskemm kellha taghti hi ghal dik il-
merkanzija, li kien erbat elef disa’ mija u disa’ liri u tmienja
u sittin éentezmu (Lm4,909.68)°.

Is-socjeta attri¢i, min-naha I-ohra, tghid illi li gara ma hux
illi hi hadet lura I-merkanzija izda li lill-konvenuta sabitilha
bejgh ghaliha lil terzi, u ghalhekk minn dak li ghandha

! Ara x-xhieda ta’ Noel Mallia fis-seduta tal-21 ta’ Novembru 2002, fol. 56.
2 Fol. 37.

taghti s-socjeta konvenuta ghandu jithaqgas biss
dagskemm hallsu t-terzi biex xtraw il-merkanzija, li kien
grib elf lira (Lm1,000).

Jidher ghalhekk illi ma kienx hemm consensus ad idem
ghax is-socjeta attri¢i fehmet mod u s-soc¢jeta konvenuta
fehmet mod iehor.

Jidher illi l-inizjattiva biex sar il-bejgh lil terzi haditu s-
socjeta attrici:

......... konna hadnielu xi merkanzija lura — Kkienet
tammonta vi¢in I-elf lira; kont sibt xerrej, ... ... ... kont

hadtu mieghi u kien xtara parti mill-istock li kellu dana u
konna qtajnihomlu mill-kontijiet li kelna pendenti dak iz-
zmien.?

taghha u tara xtista’ tigbor hi milli li thares ukoll I-interessi
tas-socjeta konvenuta, flimkien ma’ taghha, tant i
merkanzija li kienet tiswa ftit angas minn hamest elef lira
bieghetha b’telf ta’ xi erbat elef lira. ll-gorti tifthem illi meta
s-soc¢jeta attrici tghid illi kellha I-kunsens tas-socjeta
konvenuta biex tbigh b’dak it-telf*, kienet gieghda taghti
interpretazjoni “ottimista” u li tagbel lilha ghas-sitwazzjoni,
meta li gara kien li hadet lura I-merkanzija u hekk hassret
il-bejgh li kien sar minnha lill-attri¢i.

[I-qorti ghalhekk tagbel mas-socjeta konvenuta illi kellu jsir
tnaqqis ta’ erbat elef disa’ mija u disa’ liri u tmienja u sittin
centezmu (Lm4,909.68),u mhux ta’ elf lira biss -
differenza ta’ grib l-erbat elef lira.

Is-socjeta attrici gieghda titlob hamest elef hames mija u
disgha u hamsin lira u erbatax-il centezmu (Lm5,559.14),
u rajna li dan il-bilan¢ ghandu jonqos b’xi erbat elef lira,
biex jifdal bejn elf u hames mija u elf u sitt mitt lira
(Lm1,500—Lm1,600).

Mix-xhieda hareg ukoll izda illi s-socjeta attrici ghamlet
imputazzjoni ta’ hlasijiet li kienet taghmel is-socjeta
konvenuta biex taqta’ I-imghaxijiet, gieli wkoll bid-disgha
fil-mija (9%) fis-sena®. Dawn kienu mghaxijiet fug kapital
li, kif ghadna kemm rajna, ma kienx dovut, u ghalhekk il-

3 Ara x-xhieda ta’ Noel Mallia fis-seduta tal-21 ta’ Novembru 2002, fol. 57.
4 Ara x-xhieda ta’ Noel Mallia fis-seduta tal-21 ta’ Novembru 2002, fol. 63.

5 Ara x-xhieda ta’ Noel Mallia fis-seduta tal-21 ta’ Novembru 2002, fol. 65; ara
wkoll ix-xhieda ta’ Roseanne Mallia fl-istess seduta, fol. 104.

hlasijiet kellhom imorru biex jaqtghu I-kapital, mhux I-

imghaxijiet.
ll-qorti ghalhekk tagbel mal-kontijiet ipprezentati mis-
socjeta konvenuta illi juru illi s-soc¢jeta konvenuta ma

fadlilha taghti xejn lis-socjeta attrici.

Ghal dawn ir-ragunijiet il-qorti tagta’ I-kawza billi tilga’ I-
eccezzjonijiet tal-konvenuti, tichad it-talbiet tas-socjeta
attri¢i, kemm fejn maghmula kontra s-socjeta konvenuta u
kif ukoll fejn maghmula kontra I-konvenuti Bonello proprio,
u tikkundanna lis-socjeta attri¢i thallas |-ispejjez kollha tal-
kawza.

< Sentenza Finali >

